
Gwaith Cymdeithasol
Mae’r papur briffio hwn yn rhoi trosolwg o’r gwaith y mae Gofal Cymdeithasol Cymru yn ei gefnogi ar waith cymdeithasol mewn cydweithrediad â’r sector. Os oes gennych unrhyw ymholiadau neu os hoffech drafod ymhellach cysylltwch ag iwqueries@socialcare.wales 

Cynllun Gweithlu Gwaith Cymdeithasol
Mae cynllun gweithlu tair mlynedd ar gyfer gwaith cymdeithasol wedi’i ddrafftio ar y cyd â’r sector a bydd yn cael ei gyhoeddi yng ngwanwyn 2022. Bydd hwn yn rhoi cynllun tymor canolig i ni i gefnogi gwaith cymdeithasol o dan bob un o themâu allweddol y strategaeth gweithlu Iechyd a Gofal Cymdeithasol, sef:
• Gweithlu ymgysylltiol, llawn cymhelliant ac iach
• Denu a Recriwtio
• Modelau Gweithlu Di-dor
• Adeiladu Gweithlu sy’n Barod yn digidol
• Addysg a Dysgu Rhagorol
• Arweinyddiaeth ac Olyniaeth
• Cyflenwad a Siâp y Gweithlu
Mae nifer o weithgareddau penodol eisoes ar y gweill dan arweiniad Gofal Cymdeithasol Cymru, mewn cydweithrediad â’r sector a grynhoir yng ngweddill y papur hwn.

Denu, Recriwtio a Chadw

Cefnogi gweithwyr cymdeithasol cymwys
Cwblhawyd adroddiad i edrych ar effaith y pandemig ar weithwyr cymdeithasol newydd gymhwyso.  Mae nifer o argymhellion wedi'u gwneud i gefnogi datblygiad gweithwyr cymdeithasol newydd gymhwyso a chynyddu eu hyder mewn ymarfer. Mae rhai o'r rhain yn gorgyffwrdd â chymorth lles. Mae'r adroddiad i'w gyhoeddi'n fuan.



Cefnogi llwybrau cymhwyso i waith cymdeithasol
Mae adroddiad sy'n seiliedig ar dystiolaeth wedi'i gynnal i ystyried sut i gefnogi myfyrwyr sy'n weithwyr cymdeithasol o ystyried niferoedd gostyngol – mae hwn yn edrych ar y twf cyffredinol sydd ei angen yn niferoedd gweithwyr cymdeithasol a'r angen i sicrhau cydraddoldeb â rolau gwasanaeth cyhoeddus tebyg. Disgwylir i’r adroddiad a’r argymhellion gael eu cyhoeddi yng Ngwanwyn 2022. 
Cytunwyd yn ddiweddar y bydd y peilot llwybr galwedigaethol ar gyfer y cymhwyster Ymarferydd Gwasanaethau Cymdeithasol yn cyfateb i flwyddyn gyntaf y radd, mae hwn yn llwybr a ariennir yn llawn drwy’r fframweithiau prentisiaeth. Mae Gofal Cymdeithasol Cymru hefyd wedi cefnogi cynlluniau ‘tyfu eich cynllun eich hun’ drwy gyllid blynyddol ychwanegol i awdurdodau lleol, gan gefnogi cyfwerth â 36 o unigolion eraill i gychwyn ar eu gradd yn ystod 2021/2022. Rydym yn ceisio cynyddu cyllid ymhellach drwy raglen datblygu gweithlu Gofal Cymdeithasol Cymru yn 2022/23 a byddwn yn cadarnhau cyllid ychwanegol ym mis Ebrill/Mai 2022.
Bydd gan ymgyrch Gofalwn Cymru ymgyrch benodol sy'n canolbwyntio ar Waith Cymdeithasol yn 2022/23. 

Prentisiaethau
Mae sgyrsiau cychwynnol wedi’u cynnal gyda Llywodraeth Cymru ynghylch y potensial ar gyfer datblygu prentisiaeth gradd gwaith cymdeithasol ac mae wedi’i nodi yn y papur tystiolaeth (a grybwyllir uchod) fel llwybr effeithiol yn Lloegr.

Dynesiad cenedlaethol ar gyfer gwaith cymdeithasol
Mae pryderon wedi’u codi ynghylch yr amrywiad mewn telerau ac amodau cyflog ar gyfer gweithwyr cymdeithasol, sydd o bosib yn creu trosiant ac ansefydlogrwydd, yn ogystal â diffyg eglurder o ran dilyniant gyrfa. Mae ymarfer cwmpasu ar y gweill i ystyried y sefyllfa bresennol, ac mae cyflogwyr allweddol wedi dod at ei gilydd i archwilio'r ymrwymiad i ddatblygu dull gweithredu cenedlaethol a fyddai'n cael ei fabwysiadu mewn partneriaeth gymdeithasol.

Fframwaith Ôl-gymhwyso
Mae fframwaith ôl-gymhwyso newydd wedi'i ddatblygu i gefnogi'r rhaglenni datblygu ôl-gymhwyso ar gyfer gweithwyr cymdeithasol yng Nghymru. Bydd datblygiad rhaglenni i gefnogi’r fframwaith hwn yn cael ei gomisiynu’n fuan, a rhagwelir y bydd yr addysgu cyntaf ar gyfer elfennau newydd yn gynnar yn 2023.


Arweinyddiaeth
Mae Gofal Cymdeithasol Cymru wedi parhau i oruchwylio rhaglenni arweinyddiaeth ar gyfer y sector ar gyfer rheolwr tîm; rheolwr canol; cyfarwyddwyr cynorthwyol (penaethiaid gwasanaeth) a chyfarwyddwyr. Ar hyn o bryd rydym yn datblygu rhaglen ‘rheolwyr canol uchelgeisiol’.

Data gweithlu
Cynhaliwyd adolygiad o holl ddata’r gweithlu yn 2020 a rhoddwyd system newydd o gasglu data ar waith ym mis Ebrill 21 gan ganiatáu i ddata a gwybodaeth fwy cadarn gael eu casglu ar draws y gweithlu. Mae hyn yn ei dro yn helpu i gynllunio gweithlu mwy effeithiol a chadarn ar lefel leol a rhanbarthol gan gynnwys gwaith cymdeithasol.

Cefnogi Lles y gweithlu
Mae ystod o offer a gwasanaethau llesiant wedi’u datblygu yn ystod Covid 19, ar draws y gweithlu gofal cymdeithasol gan gynnwys gweithwyr cymdeithasol. Mae hyn yn cynnwys cymorth gan gymheiriaid, rhaglenni a llinellau cymorth i weithwyr fel SilverCloud a’r Samariaid ac adnoddau ar-lein.

Grŵp Rhanddeiliaid Proffesiwn Gwaith Cymdeithasol
Gofal Cymdeithasol Cymru yn cynnull grŵp rhanddeiliaid proffesiwn gwaith cymdeithasol er mwyn cael rhwydwaith Cymru gyfan i gefnogi dilyniant ac ystyriaethau mewn perthynas â gwaith cymdeithasol.

Rheoliad
Mae Gofal Cymdeithasol Cymru yn parhau i fod yn gyfrifol am gofrestru a rheoleiddio’r gweithlu Gwaith Cymdeithasol. Mae hyn yn cynnwys gwirio addasrwydd gweithwyr i gael eu cynnwys ar y gofrestr ac ymateb i bryderon ynghylch addasrwydd i ymarfer pan fo angen. Fel rheoleiddiwr proffesiynol addysg a hyfforddiant gwaith cymdeithasol, rydym yn gyfrifol am osod y safonau ar gyfer hyfforddiant gwaith cymdeithasol ar lefelau cymhwyso ac ôl-gymhwyso.
Gan ddeall y pwysau yn y sector, mae Gofal Cymdeithasol Cymru yn parhau i addasu gofynion rheoleiddio gyda chyfnod cofrestru estynedig a gofynion DPP yn cael eu lleihau i gydnabod dysgu sydd wedi digwydd yn ystod y pandemig.


Gwella Ymarfer

Ymarfer sy'n seiliedig ar gryfderau, sy'n canolbwyntio ar ganlyniadau
Mae’r rhaglen Sgiliau Cyfathrebu Cydweithredol yn bartneriaeth rhwng Gofal Cymdeithasol Cymru ac Achieving Sustainable Change Ltd (ASC Ltd). Mae’r rhaglen yn seiliedig ar fodel o ymarfer sy’n seiliedig ar gryfderau ac sy’n canolbwyntio ar ganlyniadau ac mae’n ceisio adeiladu ar sgiliau a hyder y gweithlu i gael sgyrsiau ‘beth sy’n bwysig’ mwy effeithiol a gweithio tuag at nodau cytûn.

Diogelu
Mae Gofal Cymdeithasol Cymru wedi cydnabod yr angen am fwy o gysondeb ac ansawdd ar draws hyfforddiant diogelu, a chefnogir y rhaglen waith gan y Bwrdd Diogelu Annibynnol Cenedlaethol, llywodraeth Cymru a’r 6 Bwrdd Diogelu Rhanbarthol. Bydd set o safonau hyfforddiant diogelu cenedlaethol yn cael ei lansio yn Hydref 2022. Yn gweithio gyda ni mae ystod eang o gynrychiolwyr gan gynnwys o feysydd iechyd, addysg, yr heddlu, y gwasanaeth prawf, tai, darparwyr, polisi, llywodraeth, awdurdodau lleol ac arolygu.

Gwella sgiliau data mewn gofal cymdeithasol
Mae gwaith yn mynd yn ei flaen i archwilio data a sgiliau dadansoddi yn y sector gofal cymdeithasol yng Nghymru. Ein huchelgais ar gyfer y gwaith hwn yw sicrhau bod sefydliadau’n gallu recriwtio a datblygu eu staff â’r sgiliau data a dadansoddi sydd eu hangen arnynt i ddeall yn llawn y gwaith y maent yn ei wneud, y galw a roddir arnynt, a’r effaith y mae hynny’n ei chael gyda'r rhai sydd angen gofal a chymorth.

Ymchwil a thystiolaeth
Mae ein gwaith ymgysylltu â phobl sy’n gweithio ym maes gofal cymdeithasol yn dweud wrthym fod awydd i ddefnyddio ymchwil a thystiolaeth i gyfoethogi ymarfer, ond bod angen cymorth ar bobl i wneud hyn. Mewn ymateb fe wnaethom ddatblygu ein harlwy o dystiolaeth a fydd yn cefnogi'r gweithlu i gael mynediad at, cymhwyso a chynhyrchu ymchwil. Fel rhan o’r cynnig hwn, byddwn yn lansio Rhwydwaith Tystiolaeth – cymuned ddigidol sy’n creu cysylltiadau rhwng ymarferwyr ac ymchwilwyr ac sy’n galluogi’r gweithlu i rannu arfer da a chyfnewid gwybodaeth.



Cyfathrebu ac Ymgysylltu yn y Sector
Mae Gofal Cymdeithasol Cymru yn ymgysylltu’n rheolaidd â’r sector drwy gyfathrebu â gweithwyr proffesiynol cofrestredig ac yn ogystal ag e-fwletinau i’r gweithlu ehangach. Mae yna hefyd dudalennau gwe penodol sy’n rhannu dolenni i gynnwys ac adnoddau ac rydym yn edrych ar sut y gallwn wella rhannu gwybodaeth ac adnoddau fel rhan o’n cynnig tystiolaeth (gweler uchod). Mae gennym hefyd rwydweithiau penodol i gefnogi dysgu ac arfer a rennir

